
Кыргыз Республикасынын “Үй-бүлөлүк зомбулуктан сактоо жана коргоо жөнүндө” мыйзамын ишке ашыруу максатында аткарылган иштер боюнча аналитикалык маалымат

Кыргыз Республикасынын “Үй-бүлөлүк зомбулуктан сактоо жана коргоо жөнүндө” мыйзамы 2017-жылы кабыл алынган. 
[bookmark: _Hlk194585221]2024-жылдын 7-августунда “Үй-бүлөлүк, сексуалдык жана гендердик зомбулуктан сактоо жана коргоо чөйрөсүндөгү Кыргыз Республикасынын айрым мыйзам актыларына өзгөртүүлөрдү киргизүү жөнүндө” Кыргыз Республикасынын Мыйзамы кабыл алынган. Бул Мыйзам үй-бүлөлүк зомбулук үчүн жоопкерчиликти күчөтүү механизмдерин жана жабырлануучуларга кошумча колдоо көрсөтүү чараларын карайт.
Мурда айрым мыйзам актыларына өзгөртүүлөр киргизилгенге чейин үй-бүлөлүк зомбулуктан коргоо жана сактоо боюнча субъекттердин саны 17 болгон. Өзгөртүүлөр киргизилгенден кийин субъекттердин саны 19 га чейин көбөйдү.
Анда үй-бүлөлүк зомбулук үчүн жаза механизмдерин күчөтүү жана жабырлануучуларга кошумча колдоо көрсөтүү чаралары каралган. 
- үй-бүлөлүк зомбулуктан сактоо жана коргоо субъекттеринин катарына пробация органдары, жаза аткаруу органдары жана Кыргыз Республикасынын Президентинин облустардагы ыйгарым укуктуу өкүлдөрү киргизилген;
- зомбулук жасаган адам зомбулук жүрүм-турумун өзгөртүү боюнча түзөтүү программасынан милдеттүү түрдө өтүүгө тийиш. Бул түзөтүү программасын эми Кыргыз Республикасынын Юстиция министрлигине караштуу Пробация департаменти менен Жазаларды аткаруу кызматы жүргүзөт;
- үй-бүлөлүк зомбулук жасаган адам кырктан жүз саатка чейинки коомдук иштерге тартылышы же эки жылдан беш жылга чейинки мөөнөткө эркиндигинен ажыратылышы мүмкүн;
- отуз күндүк мөөнөткө милдеттүү түрдө убактылуу коргоо ордери берилет (мурда коргоо ордери 3 күнгө берилген).
	2025-жылдын 15-октябрындагы № 214 “Кыргыз Республикасынын айрым мыйзам актыларына (Кыргыз Республикасынын Укук бузуулар жөнүндө кодексине, “Үй-бүлөлүк зомбулуктан сактоо жана коргоо жөнүндө” Мыйзамына) өзгөртүүлөрдү киргизүү жөнүндө” Мыйзамы кабыл алынган.
	Аталган Мыйзамда үй-бүлөлүк зомбулук жасаган адамдын оңдоп-түзөөчү программадан өтүүдөн, электрондук байкоо жүргүзүү менен тыюу салууларды жана (же) чектөөлөрдү аткаруудан баш тартуусу үчүн 40 саатка коомдук иштерге тартуу же жетиден он төрт суткага чейин камакка алуу чаралары каралган.
	2025-жылдын 16-июлундагы № 417 Кыргыз Республикасынын Министрлер Кабинетинин “Үй-бүлөлүк зомбулуктан сактоону жана коргоону жүзөгө ашыруу боюнча чаралар жөнүндө” токтому кабыл алынган.
	Анда төмөнкүлөр каралган
- үй-бүлөлүк зомбулуктун тобокелдиктерин баалоо методикасы;
- убактылуу коргоо ордеринин формасы;
- үй-бүлөлүк зомбулук жасаган адамдардын зомбулук жүрүм-турумун өзгөртүү боюнча типтүү түзөтүүчү программалары.
	Буга кошумча, 2024-жылдын 7-августындагы № 161 Мыйзамды ишке ашыруу максатында, үй-бүлөлүк зомбулуктан коргоо боюнча өз ара аракеттенүү тартибин жана жабырлануучуларга “Бирдиктүү терезе” принциби менен жардам көрсөтүү тартибин кайрадан иштеп чыгуу үчүн ведомстволор аралык жумушчу топ 2025-жылдын 18-августунда Министрликтин № 229 буйругу менен түзүлгөн.
	Натыйжалуу ведомстволор аралык өз ара аракеттенүүнү камсыз кылуу жана жабырлануучуларга көрсөтүлүүчү жардамдын сапатын жогорулатуу максатында тиешелүү ведомстволордун катышуусунда иштер жүргүзүлдү. Кыргыз Республикасынын Министрлер Кабинетинин токтомунун долбоору иштелип чыгып, 2025-жылдын 31-декабрында чыгыш № 05-10/13457 каты менен министрликтерге жана ведомстволорго макулдашууга жиберилип, ID5659 номери менен коомдук талкууга жайгаштырылды. Учурда келип түшкөн сын-пикирлер эске алынып, долбоор толукталууда жана Кыргыз Республикасынын Президентинин Администрациясына жиберүүгө даярдалууда.
	Мындан тышкары, Кыргыз Республикасынын Президентинин 2025-жылдын 22-мартындагы №87 тескемеси менен бекитилген 2024-жылдагы кезектеги III Элдик Курултайдын жүрүшүндө айтылган кайрылуунун жыйынтыгы боюнча иш-чаралар планынын 14-пунктун аткаруу максатында тиешелүү мамлекеттик органдар менен биргеликте «Үй-бүлөлүк зомбулуктан коргоо жана анын алдын алуу боюнча 2026–2028-жылдарга карата» иш-чаралар планы иштелип чыкты. Аталган планды бекитүү максатында 8 министрлик менен биргелешкен буйрук даярдалып, кол коюу иштери жүргүзүлүүдө.
	Ошондой эле, 2025-жылдын 7-ноябрында үй-бүлөлүк зомбулуктан коргоо жана алдын алуу боюнча бардык субъекттердин катышуусу менен кеңейтилген ведомстволор аралык координациялык жыйын өткөрүлдү.
	Жыйындын максаты үй-бүлөлүк зомбулуктун алдын алуудагы учурдагы кырдаалды талкуулоо, ведомстволор аралык кызматташууга бирдиктүү мамилелерди иштеп чыгуу жана коргоо системасынын катышуучулары тарабынан учурдагы программалардын жана иш-аракеттердин натыйжалуулугун жогорулатуу боюнча чараларды аныктоо. Жыйынга мамлекеттик органдардын жетекчилеринин орун басарлары, жергиликтүү өз алдынча башкаруу органдарынын, эл аралык уюмдардын жана жарандык коом институттарынын өкүлдөрү катышты.
[bookmark: _Hlk220944696][bookmark: _Hlk220944725]	Министрлик жыл сайын “Мамлекеттик социалдык заказ жөнүндө” Кыргыз Республикасынын мыйзамынынын негизинде, кризистик борборлорго мамлекеттик социалдык заказдарды алуу боюнча жыл сайын сынак өткөрүү аркылуу колдоо көрсөтөт. Сынакка үй-бүлөлүк зомбулукка кабылган аялдарга жана кыздарга кызмат көрсөткөн бардык кризистик борборлор катыша алат.  
[bookmark: _Hlk220944783]	2025-жылга карата мамлекеттик социалдык заказдын алкагында гендердик зомбулуктан жабыр тарткан аялдарга жана кыздарга комплекстүү кызмат көрсөтүү максатында “Бирдиктүү терезе” борбору ачылды.
	Борбордун негизги максаты сексуалдык зомбулуктан жапа чеккендерге ар тараптуу колдоо көрсөтүү болуп саналат. Бул жерде алар коопсуз жана жашыруун чөйрөдө психологиялык, медициналык, социалдык жана юридикалык жардам ала алышат.
[bookmark: _Hlk220944815]	Борбордун ачылышы аялдардын жана балдардын укуктарын коргоо боюнча мамлекеттик саясатты ишке ашырууда, ошондой эле зордук-зомбулуктун жана дискриминациянын алдын алуу боюнча Кыргыз Республикасынын улуттук жана эл аралык милдеттенмелерин аткарууда маанилүү кадам болду. Учурда Борбор кадимки тартипте иш алып барууда.
[bookmark: _Hlk220944855]	Ошондой эле, мамлекеттик социалдык заказынын алкагында үй-бүлөлүк зомбулукка жана адам сатуунун курмандыктарына кабылган аялдарга жана кыз-келиндерге жардам көрсөтүүгө багытталган дагы бир жаңы социалдык долбоор ишке кирди.
	5200 күнү-түнү иштеген ыкчам линия өз ишин баштады. Ыкчам линия үй-бүлөлүк зомбулуктун жана адам сатуу фактыларынын курмандыктарына ыкчам жана сапаттуу жардам көрсөтүүгө багытталган.
	5200 номерине чалуу аркылуу ар бир жаран акысыз, анонимдүү жана купуя жардам ала алат. Линияда зомбулукка байланышкан маселелер, кризистик кырдаалдар жана психологиялык колдоо боюнча атайын даярдыктан өткөн кесипкөй психологдор жана консультанттар иштешет.
Ыкчам линия суткасына 24 саат, жуманын 7 күнү, Кыргыз Республикасынын аймагында бардык мобилдик операторлор аркылуу жеткиликтүү.
	Буга кошумча, Министрлик майыптыгы бар аялдар менен кыздардын укуктарын камсыз кылуу максатында өнөктөштөр менен биргеликте 2025-жылдын 7-октябрынан тартып 28-ноябрына чейин республика боюнча “Майыптыгы бар аялдар менен кыздардын укуктарын коргоонун өзгөчөлүктөрү” аттуу темасында регионалдык маалыматтык-консультативдик семинарларды уюштурууда. 
	Бул иш-чаранын максаты “Майыптыгы бар аялдар менен кыздардын укуктарын кеңейтүү Кыргызстанда гендердик зомбулуктан коргоону күчөтүү” болуп саналат. 
	Маалыматтык-консультативдик семинарлар прокуратура органдарынын, ички иштер органдарынын кызматкерлеринин, адвокаттардын, судьялардын жана социалдык кызматкерлердин кесиптик коомчулугуна ар кандай формасы бар майыптыгы бар аялдар менен кыздарды зомбулуктан коргоонун өзгөчөлүктөрүн эске алуу боюнча потенциалын чыңдоого багытталат.
Ошондой эле, 2025-жылдын 2-декабрынан 2026-жылдын февралына чейин өнөктөштөр менен биргеликте Республика боюнча “Үй-бүлөлүк зомбулук фактыларына натыйжалуу жооп кайтаруу: субъектилердин координациясы жана өз ара аракеттенүүсү” аттуу темада межведомстволук семинар-кеңешме өткөрүлдү. 
Бул семинарды өткөрүүнүн негизги максаты — Кыргыз Республикасынын “Үй-бүлөлүк зомбулуктан коргоо жана аны алдын алуу жөнүндө” Мыйзамын ишке ашырууда бирдиктүү мамилени камсыз кылуу, ведомстволор аралык өз ара аракеттенүүнү чыңдоо жана бардык субъектилердин күч-аракетин бириктирүү аркылуу натыйжалуу аймактык пландарды иштеп чыгуу. 



